
GOUVENE CUOMO AKODE 2,5 MILYON DOLA SOU FOM SIBVANSYON POU EDE
ANPIL AK YON PAKET ELEV KI PA TOUCHE ASE REVNI POU YO KA RESEVWA
DIPLOM KOLEJ

Jodi a, Gouvene Cuomo te akode 2,5 milyon dola nan College Access Challenge Grants (CACG)
pou pwogram Ki pral ede anpil ak yon pakeét elév ki pa touche ase revni pou yo ka resevwa
diplom kolej.

Pwogram sa yo ki anba kontwol 6ganizasyon ak lekol ki toupatou nan eta a ofri sevis enpotan
tankou sipo akademik pou elev ki nan risk pou abandone lekol, fomasyon pou konseye pedagojik
lekol segonde k ap sévi elév ki pa touche ase revni, ak sesyon enfomasyon sou finansman etid
nan koléj. Ane pase, pwogram sa yo CACG finanse a te ede plis pase 47 000 Nouyoke aplike
etidye ak reyisi nan kolej.

Gouvene Cuomo di konsa, “N ap envesti nan yon lavni ki pi seten pou elev Ki ta pa resevwa yon
diplom oswa ki ta ka pa ale nan kolej. Edikasyon se kle pou sikse, epi li enpotan pou nou kreye
opatinite yo, sitou pou moun ki vle ale nan kolej, men ki pa gen mwayen pou sa. Mwen vle di
mesi pou patne nou yo ki nan gouvénman federal la ak nan HESC pou efo ak devouman yo pou
ofri edikasyon avanse pou tout Nouyoke yo.”

New York State Higher Education Services Corporation (HESC) te akode sibvansyon CACG yo
pou kenz (15) dganizasyon kominote nan eta a k ap sipote sévis pou elév ki gen plis bezwen yo
ak pou fanmi yo. Finansman pou sibvansyon sa yo soti nan yon sibvansyon 7,6 milyon dola eta a
te resevwa nan ane 2010 la.

Elsa Magee, Prezidan Pwovizwa HESC, di konsa, “Finansman sa yo ap ede 0ganizasyon
rejyonal yo ak oganizasyon ki nan eta a ofri yon pakét ak anpil elév ak fanmi yo sévis k ap
devlope yon baz solid pou reyisi nan yon edikasyon nan koléj. HESC fyé poutét li jwe yon wol
enpotan konsa nan fe entevansyon nan edikasyon siperye pou ede elév k ap viv nan New York
yo epi Ki pa gen ase reprezantasyon.”

Dr. David Wakelyn, Sekrete-Adjwen Edikasyon pou Gouvene Andrew M. Cuomo, di konsa,
“Nan pwochen dizan yo, plis pase 60 pousan tout djob yo ap egzije pou kandida a gen yon
edikasyon nan kolgj. Li tre enpotan pou elev New York yo, sitou elév ki nan gwoup minorite yo
ak etidyan ki nan koléj pou premye fwa yo, pare pou yo satisfé kondisyon sa a. Finansman
CACG ap ede elev ki pa t janm panse yo te kapab ale nan koléj konprann koléj se pa selman yon
rév ki ka reyalize, men tou li se mwayen k ap prepare yo pou yo jwenn pi bon djob pidevan.”

HESC pral devwale yon sitwéb, GoCollege!NY, pou konseye pedagojik yo pou ede tout elev k
ap chéche jwenn konseéy sou fason pou yo aplike pou koléj epi pou yo rete nan kolgj.

Chak oganizasyon ki endike anba la yo te resevwa sibvansyon CACG pou 250.000 dola:
e Bank Street College of Education: Liberty LEADS Program, New York;
e College Summit New York, New York;
e On Point for College, Inc., Syracuse;

e Research Foundation of the City University of New York, Brooklyn;
e Syracuse University, on behalf of Say Yes to Education, Syracuse.

Chak oganizasyon ki endike anba la yo te resevwa sibvansyon CACG pou 50.000 dola:
e Bard College, Educational Opportunity Programs, Annandale-on-Hudson;

Bottom Line, Brooklyn;

Cypress Hills Local Development Corporation, Brooklyn;

Harlem Center for Education, Inc., New York;

Generation Schools Network, Brooklyn;

Jamestown Community College, Jamestown;

Mercy College, Dobbs Ferry;

Moshulu Montefiore Community Center, Bronx;

New Settlement Apartments, Bronx;

Young Women's Leadership Network, New York.

Sevis ak aktivite rejyonal yo ofri avek sou-benefisyé yo gen ladan sa ki endike anba la a:

e Pwogram preparasyon pou kolej, pwogram pou devlope ladrés akademik, ak pwogram
leson patikilye;

e Pwogram sipo kont abandon lekol pou etidyan koléj ki nan risk pou abandone lekol;

e Asistans pou ranpli fom Aplikasyon pou admisyon nan koléj ak fom Aplikasyon Gratis
pou Ed Federal pou Elév (Free Application for Federal Student Aid - FAFSA)

e Fomasyon pou konseye kolej ak konseye k ap sevi kek elev nan Eta a ki gen pi plis
bezwen, elev ki pa touche ase revni ak elév ki nan risk sou plan edikasyonél;

e Sesyon enfomasyon pou fanmi yo sou finansman etid nan kolej, sou fason pou fé demann
FAFSA ak sou fason pou ranpli fom aplikasyon yo;

e Sesyon enfomasyon sou kontwol dét ak sou langaj finansye;

e Opotinite pou aktivite ki pa nan pwogram lekol ak opotinite pou fe rezidans pandan gran
vakans lete.

Ou kapab jwenn yon lis benefisyé rekonpans lan nan sitwéb www.hesc.org.

HESC se ajans éd finanse pou elév Eta New York, k ap ede moun peye pou kolej, epitou li se
premye ajans nan peyi a ki ofri sibvansyon ki baze sou bezwen ak lajan rekonpans bousdetid pou
elev ki prale nan koléj. Nan baz HESC, gen pwogram tankou Pwogram Asistans pou Leson
Patikilye [Tuition Assistance Program - TAP], plizyé bousdetid leta, Pwogram Pré New York
pou Edikasyon Avanse [New York Higher Education Loan Program - NYHELP], sibvansyon
federal pou antre nan koléj ak yon pwogram Epay pou Ale nan Koléj ki gen anpil sikse. HESC
pemet anpil ak yon paket Nouyoke antre nan koléj chak ane gras ak pwogram tankou pwogram
sa yo, epitou gras ak konsey li ofri pou elév yo, pou fanmi yo, ak pou konseye yo. Nan ane
akademik 2009-10, HESC te ede plis pase 605 000 elev reyalize rev kolej yo. Pou fe sa, li te bay
4,4 milya dola sou fom sibvansyon, bousdetid ak garanti pou prete lajan, tankou lé li te itilize
TAP pou akode 901 milyon dola.

HiH

W ap jwenn [0t nouvél nan sit web www.governor.ny.gov
Eta Nouyok | Executive Chamber | press.office@exec.ny.gov | 518.474.8418

Haitian Creole



